
Hər birimizin alqışı, duası 
Sizinlədir, əziz Prezidentimiz!

(əvvəli 1-ci səhifədə)

Gələcəyə ümidlə baxırıq
Möhtərəm cənab Prezident!
Ümummilli liderimiz Heydər Əliyev 

torpaqları kəndlilərə qaytardıqdan 
sonra güzəranımız yaxşılaşmağa 
başladı. Min bir əziyyətlə olsa da, 
əkin-biçinlə məşğul olaraq ailəmizi 
dolandırır, gələcəyə daha böyük 
ümidlə baxırdıq. İndi ölkəmizin 
imkanları genişləndiyindən və dövlət 
dəstəyi gücləndirildiyindən torpağa 
meyillilik də artıb. Əkdiyimiz sahələrə 
görə Sizin göstərişiniz əsasında 
güzəştli gübrələrin və subsidiyanın 
ödənilməsi bizi sevindirir.

Bu il pandemiyanın və karantin 
rejiminin olması biz kəndliləri narahat 
edirdi. Bizi narahat edən əsas məsələ 
əkdiyimiz kartofu xarici bazara çıxar-
maq idi. Sizin qayğınız nəticəsində 
heç bir problemlə üzləşmədik. Çox 
sağ olun ki, Rusiya-Azərbaycan 
sərhədlərindən keçən çoxsaylı yük 
maşınlarının buraxılmasını təmin 
etdiniz. Bu maşınlar vasitəsilə 
kartofumuzu xarici bazarlara çıxara-
raq, itkisiz və heç bir əngəl olmadan 
məhsulumuzu satdıq, gəlir əldə etdik.

Bütün bunlara görə Sizə 
minnətdarıq, cənab Prezident. Allah 
Sizi qorusun!

Hörmətlə,
Allahşükür CABBAROV,

Rəsul ƏLIYEV,
Samir QƏRIBOV,

Kamran MƏMMƏDOV,
Qoşqar BABAYEV,
Mürsəl MURADOV,

Arif ƏLIYEV,
Cəlilabad rayonu,  
Kazımabad kəndi 

Sizin düzgün siyasətiniz 
sayəsində ölkə  

tənəzzülə uğramadı
Hörmətli cənab Prezident!
Sizin düzgün siyasətiniz 

nəticəsində biz pandemiya dövründə 
bir çox ölkələr kimi, tənəzzülə 
uğramadıq. Siz işsizlərə, pensi-
yaçılara, əlillərə, veteranlara və 
digərlərinə kömək göstərdiniz, 
maddi və ərzaq yardımları etdiniz. 
Sizin göstərişlərinizə uyğun olaraq, 
banklar vətəndaşlara kreditlərin 
ödənilməsində möhlət verdi.

Bütün bunlara görə Sizə böyük 
təşəkkür düşür, cənab Prezident. 
Allah Sizə möhkəm cansağlığı, 
tükənməz güc-qüvvət nəsib eləsin!

Böyük hörmətlə,
Xalidə MƏMMƏDOVA,

Bakı şəhəri, Xəzər rayonu 

Azərbaycan xalqı xoşbəxtdir ki, 
Sizin kimi müdrik rəhbəri var

Hörmətli cənab Prezident!
Azərbaycan xalqı xoşbəxtdir ki, 

ona Sizin kimi müdrik siyasi xadim 
rəhbərlik edir. Xarici mənfi proseslərin 
milli iqtisadiyyatımıza təsirlərini azalt-
maq, pandemiyadan zərər çəkmiş 
sahələrdə çalışan sahibkarlara və 

muzdlu işçilərə dəstək vermək, iş 
yerlərini qorumaq, əhalinin sosial 
müdafiəsini təmin etmək, həmçinin 
postpandemiya dövründə yeni iqti-
sadi inkişaf modelinin tətbiqi üçün 
real zəmin hazırlamaq məqsədilə 
operativ addımlar atmağınız çox 
təqdirəlayiqdir. Rəhbərliyinizlə 
ölkəmizdə (COVID-19) pandemiyaya 
qarşı genişmiqyaslı tədbirlər görülür, 
məşğulluğa və sosial rifaha dəstək 
məqsədilə fəal siyasət aparılır. Bir 
daha Sizə minnətdarlığımı bildirirəm. 
Sizinlə fəxr edirəm, qürur duyuram, 
cənab Prezident! Allah Sizi qorusun!

Hörmətlə,
Əli QULIYEV,

Bakı şəhəri

Şirvanlılar Sizinlə fəxr edirlər
Cənab Prezident!
Bütün dünyanı bürüyən və 

hamını qorxu altında saxlayan 
koronavirus pandemiyasına qarşı 
Sizin rəhbərliyiniz altında apa-
rılan mübarizə, əlbəttə ki, bizi 
sevindirməyə bilməz. Məhz Sizin 
həyata keçirdiyiniz operativ tədbirlərin 
hesabınadır ki, ölkəmiz virusla 
mübarizədə bəzi yumşalma tədbirləri 
görməkdədir. Əgər vaxtında lazı-
mi tədbirlər görülməsəydi, biz də 
digər ölkələr kimi, pandemiyanın acı 
nəticələri ilə barışmalı olacaqdıq.

Biz şirvanlılar qürur hissi keçi-
ririk ki, Sizin kimi rəhbərimiz var. 
Ölkəmizdə elə bir sahə yoxdur ki, Si-
zin və Mehriban xanımın diqqətindən 
kənarda qalsın. Bütün bunlar isə 
gərgin əmək tələb edir. Buna görə, 
cənab Prezident, ilk növbədə, Sizə və 
elimizin, obamızın, millətimizin dəyərli 
xanımı Mehriban Əliyevaya cansağlı-
ğı, xalqımızın gələcəyi naminə həyata 
keçirdiyiniz gərgin, məsuliyyətli və 
şərəfli işlərinizdə sonsuz uğurlar arzu-
layırıq. Əmin ola bilərsiniz ki, xalqımız 
daim Sizi dəstəkləyir və Sizin arxanız-
dadır! Allah Sizi və ailənizi qorusun!

Hörmətlə,
Nərgiz MEHDIYEVA,

Şirvan şəhəri

Qadağalar insanların 
sağlamlığı üçündür

Hörmətli cənab Prezident!
Mən koronavirus pandemiyasının 

ölkədə geniş yayılmasının qarşısının 
alınması üçün görülən tədbirlərə, 
həmçinin tibbi maskanın taxılmaması 
üçün cərimələrin tətbiqinə görə Sizə 
minnətdarlıq edirəm. Hər bir vətəndaş 
bilir ki, tətbiq edilən qadağalar bizim 
sağlamlığımızın qorunması üçündür.

Sizin tapşırıqlarınızı 
həyata keçirən polis, həkim 
və müəllimlərimizə də xüsusi 
təşəkkürlərimizi çatdırır, onlara “Çox 
sağ olun!” deyirik.

Mən və ailəm Sizin Azərbaycanın 
inkişafı üçün gördüyünüz işləri yüksək 
qiymətləndirir, Sizə olan sevgimizi 
bildiririk. Var olun, cənab Prezident!

Hörmətlə,
Aliyə İmamquliyeva,

Bakı şəhəri, Xətai rayonu

Vətənimiz füsunkar  
görkəm alır

Çox hörmətli Prezidentimiz!
Sizin ölkəmizə rəhbərliyiniz 

dövründə şəhər və rayonlar, kənd 
və qəsəbələr öz libasını dəyişmiş, 
füsünkar görkəm almışdır. Bu işlər 
sayəsində yerli əhalinin rifahı yax-
şılaşmaqla yanaşı, ölkəmizə gələn 
turistlərin sayı da son illər ərzində 
artmışdır. Axı belə gözəllikləri kim 
görmək istəməz?!

Azərbaycanda apardığınız abad-
lıq-quruculuq işlərindən Qəbələ rayo-
nunun Vəndam qəsəbəsinə də pay 
düşmüşdür. Belə ki, qəsəbəmizdə 
“Rüsyan” adlanan yaşayış sahəsində 
200-dən artıq yaşayış evi vardır. Qış 
aylarında yolun palçıqlı, yay ayların-
da isə tozlu olması sakinləri narahat 
edirdi. Sizin göstərişiniz əsasında 
yola asfalt örtüyü çəkildi.

Əziz Prezidentimiz, bü-
tün sakinlər adından Sizə dərin 
minnətdarlığımızı bildirirəm. Sizin 
apardığınız daxili və xarici siyasəti 
bəyənirik. Biz həmişə Sizinləyik!

Hörmətlə,
Sadəddin ZÜLFÜQAROV,

Qəbələ rayonu,  
Vəndam qəsəbəsi 

Xoşbəxt gələcəyə  
ümidimiz artır

Möhtərəm cənab Prezident!
“Azərbaycan” İES-in yenidən 

qurulması ilə əlaqədar verdiyiniz tap-
şırığa əsasən müəssisə əsaslı təmir 
edilib. Bu, biz energetiklər üçün bö-
yük sevincdir. Bu gün “Azərbaycan” 
İES-in gecə görüntüləri şəhərimizin 
gözəlliyinə yeni rəng qatıb. Bu 
gözəlliklər Azərbaycanımızın inkişafı 
deməkdir və xoşbəxt gələcəyə ümidi-
mizi artırır.

Görülən bütün bu işlər Sizin 
tapşırığınızla həyata keçirilir. Ona 
görə də Sizə minnətdarıq. Ulu Tanrı 
köməyiniz olsun!

Hörmətlə,
Əjdər İBRAHIMOV,
Mingəçevir şəhəri

Görünən kəndə nə bələdçi?
Zati-aliləri cənab Prezident!
Sizin gərgin fəaliyyətiniz 

nəticəsində daxili və xarici siyasətdə 
əldə edilən uğurlarınız danılmazdır. 
Bunu son zamanlar ölkədə aparı-
lan uğurlu kadr islahatları, əhalinin 
sosial rifahının yaxşılaşdırılması 
istiqamətində və bütün dünyanı 
bürüyən COVID-19 pandemiyasına 
qarşı əvvəlcədən görülən qabaqla-
yıcı tədbirlər bir daha əyani şəkildə 
göstərir. Atalar demişkən, “Görünən 
kəndə nə bələdçi”. Sizin gördüyünüz 
işlər göz qabağındadır.

Bütün bu işlərin xüsusi bir iste-
dadın və zəhmətin bəhrəsi olduğunu 
deyə bilərik. Lakin çox təəssüf ki, 
bütün bu zəhməti və gərgin fəaliyyəti 
yüksək qiymətləndirmək əvəzinə, 
bəzi nankorlar və xarici qüvvələrin 
təsiri altına düşmüş nadanlar sosial 

şəbəkələrdə əks mövqe yaratma-
ğa çalışmaqdadırlar. Ancaq elin 
gözü tərəzidir. Xalq artıq kimin kim 
olduğunu yaxşı dərk edir və hər 
şeyi ədalətli şəkildə qiymətləndirə 
bilir. Odur ki, Sizin bu danılmaz 
fəaliyyətiniz biz din xadimləri 
tərəfindən də yaxşı qarşılanır və 
yüksək qiymətləndirilir. Biz hər za-
man Prezidentimizin, dövlətimizin və 
dinimizin arxasındayıq.

Hörmətlə,
Xəyal İSAYEV,

Ağdaş rayonu, Xosrov kəndi

Bu sınaqdan da üzüağ 
çıxacağımıza əminik

Cənab Prezident!
Koronavirusun yayıldığı ölkələrin 

sayı və cəmiyyətə təsiri bütün dünya 
ictimaiyyətini bu pandemiya ilə 
mübarizə üçün ayağa qaldırıb.

Azərbaycanda da virusun 
yayılmasının qarşısının alınması 
istiqamətində lazımi tədbirlər həyata 
keçirilir. Bu ağır günlərdə xalqı-
mıza arxa və dayaq olduğunuza, 
vətəndaşların üzləşdiyi çətinliklərdə 
onlara kömək göstərdiyinizə görə 
Sizə minnətdarıq.

Sizin qayğınız, doğma 
münasibətiniz bu çətin günlərdə 
bizdə böyük inam yaratdı. Əminik ki, 
xalqımız Sizin ətrafınızda daha sıx 
birləşərək, bu sınaqdan da üzüağ 
çıxacaqdır.

Çox sağ olun, Allah Sizi qorusun!
Hörmətlə,

İlhamə ŞAHPƏLƏNGOVA,
Şabran rayonu, Ağbaş kəndi.

Yolunuz hər zaman  
açıq və işıqlı olsun

Zati-aliləri, cənab Prezident!
Bu gün Azərbaycan vətəndaşları 

Sizi özlərinə ən etibarlı dost, qay-
ğıkeş ailə üzvü bilirlər. Fikrimcə 
bu, çox ədalətli yanaşmadır. 
Çünki Sizin işlərinizin bəhərini, 
səmərəsini Azərbaycanın hər bir 
ailəsində müşahidə etmək müm-
kündür. Bütün bunları görənlər 
Sizə xoş ürək sözlərini ifadə edir, 
təşəkkür məktubları ünvanlayırlar. 
Görməyənlər isə gərək problemi baş-
qa yerdə axtarsınlar, bəzi nadanlar 
kimi, xarici sifarişlər əsasında təşkil 
edilən qarayaxma kampaniyalarının 
iştirakçısına çevrilməsinlər.

Cənab Prezident, qeyd etmək 
istəyirəm ki, mən özüm əliləm və 
dövlətimizin qayğısını hər zaman 
hiss edirəm. Bir müddət bun-
dan əvvəl qəzalı evimin təmiri ilə 
əlaqədar etdiyim müraciətim nəzərə 
alındı və lazımi işlər görüldü. Bundan 
əlavə, bu yaxınlarda çətin pande-
miya dövründə iki ayı əhatə edən 
birdəfəlik yardım almışam. Bunlar ol-
masaydı, indi həyatım necə olardı?! 
Düşünürəm ki, qayğı görən mənim 
kimi insanlar çoxdur və hər birinin 
alqışı, duası Sizinlədir, əziz Prezi-
dentimiz! Ömrünüz uzun, yolunuz 
hər zaman açıq və işıqlı olsun!

Hörmətlə,
Abdul PAŞAYEV,

Quba rayonu, Əlik kəndi

Təqdim etdi: 
Qüdrət PİRİYEV, 

“Xalq qəzeti”

XİN: Etnik və dini zəmində nifrət, düşmənçilik və 
dözümsüzlük Ermənistanın siyasətinin əsasını təşkil edir
Ermənistan Xarici İşlər Nazirliyinin Azərbaycanı nifrət nümayiş 

etdirən çıxışları ilə ittiham etməyə cəhd göstərən son açıqlamaları 
bu ölkənin beynəlxalq qurumların qəbul etdiyi qərarları özbaşına və 
seçilmiş şəkildə şərh etmək təcrübəsini bir daha üzə çıxarır. Ənənəvi 
əsassız iddialar səsləndirməklə Ermənistan beynəlxalq birliyi ya-
nıltmaq, diqqəti öz irqçi siyasətindən və nifrət zəminində törətdiyi 
cinayətlərdən - Azərbaycanın Dağlıq Qarabağ bölgəsi və ətraf yeddi 
rayonunun qeyri-qanuni hərbi işğalından, təcavüz zamanı yüz minlərlə 
azərbaycanlının hüquqlarının və əsas azadlıqlarının ciddi şəkildə po-
zulması faktından yayındırmaq məqsədi güdür. AZƏRTAC xəbər verir 
ki, bu fikirlər Xarici İşlər Nazirliyinin yaydığı bəyanatda yer alıb. 

Bəyanatda, həmçinin deyilir: 
“Azərbaycana qarşı müharibəni baş-
latdığına və beynəlxalq səviyyədə ta-
nınmış ərazilərinin beşdəbir hissəsini 
zəbt etdiyinə görə tam məsuliyyət da-
şıyan, işğal olunmuş ərazilərdə etnik 
təmizləmə həyata keçirən, münaqişə 
zamanı digər ağır cinayətlər törədən, 
irqçi ideologiyanı müdafiə edən, BMT 
Təhlükəsizlik Şurasının 822 (1993), 
853 (1993), 874 (1993) və 884 (1993) 
saylı qətnamələrinə, Avropa İnsan 
Hüquqları Məhkəməsinin qərarlarına, 
habelə digər beynəlxalq təşkilatların 
qərar və sənədlərinə açıq-aşkar la-
qeydlik göstərən Ermənistan özünün 
davamlı şəkildə pozduğu standartlar 
və dəyərlərlə başqalarını ittiham edə 
bilməz.

Ermənistan bütün qeyri-erməniləri, 
o cümlədən azərbaycanlıları ölkədən 
qovmaqla monoetnik ölkəyə çevril-
mişdir. Ermənistan etnik cəhətdən ho-
mogen ərazilər yaratmaqla bağlı eyni 
siyasət və təcrübəsini, bütün qeyri-
ermənilərin qovulduğu və oyuncaq 

rejimini yaratdığı Azərbaycanın işğal 
edilmiş ərazilərinə də tətbiq edib.

Etnik və dini zəmində nifrət, 
düşmənçilik və dözümsüzlük 
Ermənistanın siyasətinin əsasını 
təşkil edir və bu ölkə rəhbərliyinin 
ermənilərlə azərbaycanlılar arasında 
“etnik uyğunsuzluğa” aşkar inamının 
sübutudur. Beynəlxalq ictimaiyyət 
dəfələrlə Ermənistanın bu cür iyrənc 
fikirləri açıq şəkildə təbliğ etməsinə 
öz etirazını bildirib və Ermənistanda 
hökm sürən dözümsüzlük ruhu, bu 
ölkədə həyata keçirilən ayrı-seçkilik 
siyasəti və təcrübələri ilə bağlı ciddi 
narahatlığını ifadə edib.

Ermənistan insan hüquqla-
rı standartlarına və Avropa İnsan 
Hüquqları Məhkəməsinin qərarlarına 
münasibətdə riyakarlıq və seçici 
yanaşmasına son qoymalı, eyni 
Məhkəmənin “Çıraqov və digərləri 
Ermənistana qarşı” adlı 2015-ci il 
16 iyun tarixli qərarının icrasına 
başlamalıdır. Məlum olduğu kimi, 
Avropa Məhkəməsinin Böyük Pala-

tası təqdim olunan sübutları araşdı-
raraq, Ermənistanın Azərbaycanın 
Dağlıq Qarabağ bölgəsi və digər 
işğal olunmuş əraziləri üzərində 
nəzarəti həyata keçirdiyini təsbit 
etmiş, bu ölkənin azərbaycanlı 
məcburi köçkünlərin hüquqlarının 
pozulmasına görə məsuliyyət daşıdı-
ğını bildirmiş, onların işğal olunmuş 
ərazilərdəki evlərinə və doğma yurd-
larına qayıtmaq hüquqlarını bir daha 
təsdiq etmişdir.

Münaqişənin davam etməsinin və 
bunun nəticəsində bölgədə gərginliyin 
ara-sıra artmasının başlıca səbəbi 
Azərbaycan ərazilərinin qanunsuz 
işğalı və Ermənistanın bu vəziyyəti 
möhkəmləndirmək cəhdləridir. İlk 

növbədə, Ermənistanın təcavüzünün 
nəticələri aradan qaldırıldıqdan sonra, 
yəni, BMT Təhlükəsizlik Şurasının 
müvafiq qətnamələrinin tələbinə 
uyğun olaraq Ermənistan silahlı 
qüvvələrinin Azərbaycan ərazilərindən 
dərhal, tam və qeyd-şərtsiz çıxarılma-
sı, ölkəmizin beynəlxalq səviyyədə 
tanınmış sərhədləri çərçivəsində 
ərazi bütövlüyünün bərpa olunması, 
yüz minlərlə azərbaycanlı məcburi 
köçkünün hüquqları və əsas azadlıq-
larının, o cümlədən onların evlərinə, 
mülklərinə geri qayıtmaq hüququnun 
təxirə salınmadan təmin edilməsindən 
sonra sülh, təhlükəsizlik və sabitliyə 
nail olmaq mümkündür”.

Koronavirusla mübarizədə dövlətin 
gördüyü işlər və vətəndaş məsuliyyəti 
mövzusunda videokonfrans keçirilib

YAP-dan verilən 
məlumata görə, tədbirdə 
çıxış edən Azərbaycan Res-
publikası Baş Nazirinin müa-
vini, YAP sədrinin müavini-ic-
ra katibi Əli Əhmədov bildirib 
ki, dünyada tüğyan edən ko-
ronavirus pandemiyası (CO-
VID-19) həm dövlətlərin, həm 
cəmiyyətlərin, həm də insan-
ların həyatına ciddi şəkildə 
öz təsirini göstərib. Onun 
sözlərinə görə, bu gün bütün 
dövlətlərin gündəliyində 
ən aktual məsələ pande-
miyaya qarşı mübarizə ilə 
bilavasitə əlaqədardır. Təbii 
ki, Azərbaycan hökuməti 
də bu mənada istisna deyil. 
Azərbaycanda da  CO-
VID-19 pandemiyası yayıl-
dığından hökumətin başlıca 
vəzifələrindən biri pandemiya 
ilə mübarizənin aparılmasın-
dan ibarətdir.

Baş Nazirin müavini 
qeyd edib ki, Azərbaycan 
hökumətinin pandemiya ilə 
mübarizədə özünü büruzə 
verən ən vacib cəhətlərdən 
biri böyük humanizmdir və 
Prezident İlham Əliyevin 
siyasətində bunu aydın 
şəkildə görmək mümkündür: 
“Hazırkı şəraitdə insanların 
sağlamlığı və pandemiyanın 
iqtisadiyyata vurduğu zərbə 
aradan qaldırılır. Prezidenti-
mizin qeyd etdiyi kimi, bizim 
həyata keçirdiyimiz siyasətlə 
əlaqədar olaraq insanların 
sağlamlığının qorunması ilə 
pandemiyanın iqtisadiyya-
ta vurduğu ziyanın aradan 
qaldırılması arasında seçim 
etmək lazım gələrsə, bizim 
üçün əsas olan insanların 
sağlamlığıdır. Məhz bunun 
nəticəsində Azərbaycanda 
pandemiyaya qarşı aparı-
lan mübarizə daha müsbət 
nəticələr verib. Bu gün 
dünyada pandemiyaya 
yoluxanların sayı 7 milyon-
dan, onun qurbanlarının 
sayı isə 400 min nəfərdən 
çoxdur. Dünyada hər 1 
milyon nəfərə pandemiya 
qurbanlarının sayı təxminən 
440 nəfərdir. Azərbaycanda 
isə bu göstərici dünya 
göstəricisindən 5 dəfədən 
azdır. Bu müsbət nəticə 
Prezidentimizin əhalinin 
sağlamlığının qorunması 
istiqamətində həyata keçirdi-
yi siyasətin ifadəsidir”.

Azərbaycan hökumətinin 
koronavirusla mübarizə 
çərçivəsində gördüyü işləri 
təhlil edən Əli Əhmədov 
söyləyib ki, burada birinci 
amil yoluxma hallarının qar-
şısının alınmasında qabaqla-

yıcı tədbirlərin əhəmiyyətidir. 
Belə ki, mart ayından 
etibarən karantin rejimi, 
məhdudlaşdırıcı tədbirlər 
nəticəsində yoluxmada artım 
çox olmayıb. Bununla da, 
ölkədə epidemioloji vəziyyətə 
nəzarəti həyata keçirmək 
mümkündür. Digər istiqamət 
isə, virusa yoluxmuş insan-
ların müalicəsi ilə bağlıdır. 
Baş Nazirin müavini deyib ki, 
ölkə Prezidentinin tapşırığı 
ilə yaradılmış müasir səhiyyə 
infrastrukturu virusa yolux-
muş insanların müalicəsi 
üçün səfərbər edilib.

Əli Əhmədovun sözlərinə 
görə, pandemiya ilə 
mübarizədə məhdudlaşdırıcı 
tədbirlərlə əlaqədar insan-
ların sosial müdafiəsinin 
gücləndirilməsi də va-
cib amillərdən biridir. Bu 
istiqamətdə böyük layihələrin 
həyata keçirildiyini deyən 
Əli Əhmədovun fikrincə, 
bu tədbirlər əhalinin sosial 
müdafiəsinin gücləndirilməsi 
ilə yanaşı, virusa yoluxmanın 
qarşısını da alır.

O qeyd edib ki, Yeni 
Azərbaycan Partiyası da 
sosial layihələrdə fəal iştirak 
edib. Belə ki, YAP Korona-
virusla Mübarizə ilə Dəstək 
Fonduna 530 min manatdan 
çox vəsait köçürüb. Bunun 
230 min manatı partiyanın 
hesabından, 300 manatı 
isə YAP-ın strukturlarında 
çalışanların bir aylıq əmək 
haqlarından ianə edilib. 
Eləcə də, YAP-ın könüllüləri 
tərəfindən 7770 ailə qoruyu-
cu tibbi vasitələr çatdırılıb. 
13 234 ailəyə isə YAP və 
onun yerli strukturlarının 
maddi dəstəyi ilə ərzaq 
yardımı edilib. Bununla ya-
naşı, ƏƏSMN-lə birgə layihə 
çərçivəsində 21 234 ailəyə 
ərzaq yardımı çatdırılıb. 

“Bütün dünyanın 
göstərdiyi təcrübə ondan 
ibarətdir ki, koronavirusla 
mübarizə ilə bağlı dövlət 
siyasəti yalnız o halda 
müsbət nəticə verir ki, 

dövlətin həyata keçirdiyi 
siyasət hər bir vətəndaşın so-
sial məsuliyyətini dərk etməsi 
ilə tamamlanmış olsun. 
Koronavirus tüğyan etdikcə 
hər bir fərdin həyatında 
dəyişikliklər baş verir, onlar 
öz həyatında müəyyən 
məhdudiyyətlər tətbiq etmək 
məcburiyyətində qalır. Ancaq 
bu məhdudiyyətlərin tətbiq 
edilməsi yalnız bir məqsəd 
üçündür. Bu da hər bir 
insanın virusa yoluxması-
nın qarşısının alınmasına 
və aparılan mübarizənin 
istənilən nəticə verməsinə 
xidmət edir. Prezident 
İlham Əliyev qeyd edib ki, 
Azərbaycan vətəndaşları 
yüksək sosial məsuliyyət 
nümayiş etdirir. Etiraf etmək 
lazımdır ki, koronavirus-
la mübarizə çərçivəsində 

vətəndaşlardan tələb olunan 
sosial məsuliyyət o qədər də 
böyük əziyyət tələb etmir. Bu, 
tibbi maskalardan istifadə 
etmək, sosial məsafə sax-
lamaq, gigiyenik qaydalara 
əməl etməkdən ibarətdir. 
Bunların verəcəyi fayda hər 
bir insan üçün, bütövlükdə 
cəmiyyət üçün əhəmiyyətlidir. 
Hər bir vətəndaşın sosial 
məsuliyyətinin artırılmasına 
ehtiyac var. Vətəndaşlar 
ətrafındakı insanlara bu 
çağırışı etməlidir. Biz də 
YAP üzvləri olaraq sosial 
məsuliyyətə əməl etməklə 
yanaşı, digər insanlara da 
bunu təşviq etməli, insanları 
sosial məsuliyyətli olmağa 
çağırmalıyıq”, - deyə YAP 
sədrinin müavini vurğulayıb.

Daha sonra Milli Məclisin 
Səhiyyə komitəsinin 
sədri, akademik Əhliman 
Əmiraslanov çıxış edərək 
ölkəmizdə koronavirusla 
mübarizə ilə bağlı səhiyyə 
sisteminin gücləndirilmiş 
iş rejimində çalışdığını 
diqqətə çatdırıb. Onun 
sözlərinə görə, bir sıra dövlət 
xəstəxanalarının sırf bu 
prosesə cəlb olunması, mo-
dul tipli xəstəxanaların açıl-
ması, laboratoriyaların yara-
dılması, qoruyucu vasitələr 
istehsal edən müəssisələrin 
açılması və s. tədbirlər bu 
baxımdan önəmlidir.

Əmək və Əhalinin Sosial 
Müdafiəsi nazirinin müavini 
Anar Əliyev isə çıxışın-
da pandemiya dövründə 
əhalinin sosial müdafiəsinin 
gücləndirilməsi ilə bağlı 
həyata keçirilən tədbirlər 
haqqında məlumat verib.

Tədbirdə çıxış edən 
Milli Məclisin deputatı Rəşad 
Mahmudov koronavirusla 
mübarizədə Azərbaycan 
həkimlərinin fədakarlığından 
bəhs edib, vətəndaşları 
verilən tövsiyələrə əməl 
etməyə çağırıb.

AZƏRTAC

Azərbaycan Respublikası 
Yəmən xalqına yardım edib

Yəməndə baş verən humanitar böhranla 
əlaqədar BMT Baş katibinin huma-
nitar məsələlər üzrə müavini Mark 

Loukokun Kral Salmanın Humanitar Yardım 
və Dəstək Mərkəzinin Baş direktoru Abdulla 
Əl Rəbiahla birgə ünvanladığı məktuba cavab 
olaraq, Azərbaycan Respublikasının Prezidenti 
İlham Əliyevin göstərişi ilə Yəmənə humanitar 
yardımın göstərilməsi məqsədilə Azərbaycan 
Respublikasının Nazirlər Kabineti tərəfindən 
25 min ABŞ dolları məbləğində maliyyə vəsaiti 
ayrılıb. Bu barədə Xarici İşlər Nazirliyindən 
məlumat verilib.

Sözügedən yardımın BMT-nin Humanitar 
Məsələlərin Əlaqələndirilməsi Ofisi (OCHA) 
vasitəsilə Yəməndə humanitar böhrandan əziyyət 
çəkən əhaliyə təcili humanitar yardım şəklində 
çatdırılması nəzərdə tutulub.

 Məlumat üçün bildirmək istərdik ki, BMT-nin 
hesablamalarına görə dünyanın ən acınacaqlı 
humanitar fəlakətin yaşandığı Yəməndə 24 
milyon insanın (əhalinin 80 faizi) humanitar 
yardıma ehtiyacı var, 250 min şəxs isə kəskin 
aclıqdan əziyyət çəkir. 3,3 milyon məcburi 
köçkünü olan ölkədə əhali arasında müxtəlif növ 
təhlükəli xəstəliklər yayılmaqdadır. Cari il ərzində 
Yəməndə humanitar ehtiyaclarının qarşılan-
ması, o cümlədən COVID-19 pandemiyası ilə 
mübarizənin aparılması üçün 2 milyard ABŞ dol-
ları həcmində vəsaitə ehtiyac duyulduğunu elan 
edən BMT müvafiq yardımın göstərilməsi üçün 
üzv dövlətlərə və beynəlxalq təşkilatlara çağırışlar 
etmişdir. 

AZƏRTAC

İyunun 10-da Yeni Azərbaycan Partiyası-
nın İcra Katibliyində “Koronavirus pande-
miyasına qarşı mübarizədə dövlətin həyata 
keçirdiyi işlər və vətəndaş məsuliyyəti” 
mövzusunda videokonfrans formatında 
tədbir keçirilib.

